「台灣民間說唱文學歌仔冊資料庫」簡介
南台科技大學施炳華教授主持紹介

唸歌彈唱

勸世歌   江湖調(一)
我來念歌囉….予恁聽咿

無卜抾錢啊免着驚兮
勸恁做人閣着端正    

虎死留皮啊人留名兮
講甲當今囉….的世界咿 

鳥為食亡啊人為財兮
想真做人閣着海海


死將何去生何來咦 

文學館頌歌   江湖調(二)
咱來台灣囉…文學館哩 

祖先的智慧啊來保全兮
台灣文化是萬百款 


着繼承發揚啊代代傳兮
講甲歌仔冊囉…真是寶哩
唸歌相格啊又相褒

收集研究着閣創造 


逐家着鬥陣緊來做啊 咦
一、踏話頭
打開國立台灣文學館的「台灣說唱文學歌仔冊資料庫」，就是行入唸歌佮歌仔冊的花園，花紅柳綠，風景美麗。遮有豐沛的台灣文化內容，有唸歌的說唱藝術，有民間文學，有台灣史詩，有人民生活的記錄，有趣味詼諧的台灣話。
「台灣歌仔冊資料庫」的隔間是安爾：

[image: image1.emf]
二、唸歌佮歌仔冊的定義
這个歌仔冊資料庫的內容，分做兩部份：唸歌佮歌仔冊。
唸歌閣叫做「歌仔」，是台語說唱的一種藝術，用樂器伴奏(定定看著的是月琴)，頭唱到尾，半唸半唱，抑是有說有唱，用民謠、小調(【江湖調】、【七字仔調】)演唱出來。

歌仔冊是唸歌的文本，也就是共唸歌的聲音寫做文字，合做小小的一本冊，予人提來唸唱，有教育、捌字、娛樂、商業的價值。

唸歌佮歌仔冊攏是台灣文化的寶藏，佇四、五十年前彼當陣，是誠流行的，是人民精神生活的點心；咱即碼閣共伊收集、整理，囥佇網站頂懸，予逐家來重新認識、欣賞，保存、發揚台灣文化 。請看下面的表格：

[image: image2.emf]唸 歌

歌仔先 聲音 影音

傳記

唸讀 唸唱 唸唱

汪思明 運河奇案 義戰噍吧哖 勸跋繳歌

呂柳仙 新歌廖添丁 (周定邦)     (王玉川)

吳天羅 新刊神姐歌 台灣史詩 斷機教子歌

陳再得 (施炳華)     (吳天羅)     (陳美珠)

陳美珠 茶園相褒歌 哪吒鬧東海 寶島新台灣歌

楊秀卿 (黃湘婷)     (呂柳仙)     (許文彬)

黃秋田 台灣白話史詩 新歌林投姉 周成過台灣

王玉川 (漁夫)      (陳清雲)     (楊秀卿)

李三娘

(黃秋田)


歌仔冊是先佇中國閩南出版，閣流傳來台灣，按清朝道光六年(1826)到即陣，得欲兩百年，攏總有兩、三千本，伊的內容，包含閩南、台灣民間的各種文化，不管是佇語言、文學、戲劇、社會狀況、宗教、禮俗、歷史研究各方面，攏有足懸的價值。下面分做四部份來紹介這个網站歌仔冊的內容：

三、網站歌仔冊的內容

(一)注音註解
歌仔冊是用活跳跳的台語生活語言(白話音)來唸唱、寫做文字，所以伊保存一、兩百年來的閩南話、台灣話。佇台灣，台灣話漸漸失傳，少年人煞袂啥會曉講台灣話，大學生若看著歌仔冊煞念袂啥會出來。所以咱共歌仔冊每一字注音，較深的詞註解，提供「深入字詞內涵的研究」的一條路途，並且每一本有歌仔冊主題的研究，提供大學研究生研究歌仔冊的鎖匙。
嘛有唸讀的聲音，讀者若看字對照聲音來聽、來讀，就會愈念愈紲喙，台灣話愈講愈骨溜；講話標準，詞的意思嘛清楚，閣漸漸熟似台灣話的文字書寫，就會當做台語的研究，閣進一步欣賞台語文學，寫作台語文學。
(二)台灣書寫
做一个台灣人，一定愛了解台灣文化，文化包含生活各方面的表現。咱選的50本歌仔冊，特別選擇參台灣有關的內容。歌仔先用長篇講故事、七字仔閣有押韻的方式加唱出來，咱加叫做「台灣史詩」，是代表人民對歷史的看法。其他閣有文學、戲劇、社會、宗教、禮俗的表現。請看下面的表格：

[image: image3.emf]歌 仔 冊 內 容 分 類

注音、註釋

52

本(以台灣書寫為主)

台 四 文 旅 災 時 人 飲 經 娛 迷 宗 禮 勸

灣 大 學 遊 禍 事 物 食 濟 樂 信 教 俗 世

史 奇 愛 地 廣

詩 案 情 理 尤 台 告 最 食 社

清 灣 新 新 會

台 新 茶 遊 八 博 義 最 經 撞 迷 落 娘 教

省 歌 園 臺 七 士 賊 新 濟 球 信 陰 茶 化

民 林 相 勸 水 選 新 十 館 相 打 相 講 新

主 投 褒 世 災 縣 歌 二 開 褒 破 褒 四 歌

歌 姉 歌 歌 歌 長 廖 碗 業 歌 歌 歌 句

歌 添 菜 歌

丁



[image: image4.emf]台灣史詩

移民悲歌 抗清 抗日 怨日

勸 周 台 辛 台 義 昭 鄭 寶

人 成 灣 酉 省 戰 和 國 島

莫 過 陳 一 民 噍 敗 姓 新

過 台 辦 歌 主 吧 戰 開 台

台 灣 歌 詩 歌 哖 歌 台 灣

歌 歌 灣 歌

歌

台灣白話史詩


(三)歌仔冊兒童說唱文學

(四)歌仔冊研究論文

研究歌仔冊的發展、形式、特色等等。

[image: image6.emf]
按時間來講，歌仔冊的寫作、出版，按1826年出版的《繡像王抄娘新歌》，到現在猶是活靈靈，包含周定邦的《義戰噍吧哖》(2001 )鹿耳門漁夫的《台灣白話史詩》(2006) 、藍淑貞的《八八水災》(2010) 。

按形式來講，歌仔冊一般的形式是七字一句，四句一葩；按上早的雜言(新刊神姐歌)、三字句(新鮮俗語歌)、四字句(新刊勸人莫過台歌)、五字句(新樣縛腳歌)到上普遍的七字句攏有選，予讀者認識歌仔冊形式的演變。 

按文字參音樂來講，唸歌是那唸那唱，歌仔冊是愛開嘴唸、上好閣加唱出來。所以有的編歌仔冊者當作是咧作曲，編歌仔冊的大師梁松林安爾講：「這款句豆即通品，頂仄下平分有真。」就是起句是仄聲，收句抑是收字是平聲較濟。「松林校正甲作曲，印甲明明共白白。」所以歌仔冊是台語說唱文學。
請逐家好好仔來欣賞、研究台語說唱文學的媠。

四、收尾話
「歌仔冊是台灣俗文學的寶藏。」「歌仔冊是台、閩語的百科全書，會當提供各學門做種種研究。」
阮用足濟人力、資源、專家來製作這个「台灣歌仔冊資料庫」。歡迎：關心台灣文化，愛好台語文學、歌仔唸唱藝術，台語研究者、台語文學作家、大學生、家長  囡仔鬥陣學習，共同加入這個網站。若有毋著、不足的所在，嘛向望逐家隨時來批評指正。

